
Vishnvadikritam Shiva Stotram

விஷ்ண்வாதி³க்ரு’தம் ஶிவஸ்தோத்ரம்

விஷ்ண்வாத³ய ஊசு: ।
தே³வதே³வ மஹாதே³வ லௌகிகாசாரக்ரு’த்ப்ரபோ⁴ ।
ப்³ரஹ்ம த்வாமீஶ்வரம் ஶம்பு⁴ம் ஜாநீம: க்ரு’பயா தவ ॥ 1॥
கிம் மோஹயஸி நஸ்தாத மாயயா பரயா தவ ।
து³ர்ஜ்ஞேயயா ஸதா³ பும்ஸாம் மோஹிந்யா பரமேஶ்வர ॥ 2॥
ப்ரக்ரு’த: புருஷஸ்யாபி ஜக³தோ யோநிபீ³ஜயோ: ।
பரப்³ரஹ்ம பரஸ்த்வம் ச மநோவாசாமகோ³சர:॥ 3॥
த்வமேவ விஶ்வம் ஸ்ரு’ஜஸி பாஸ்யத்ஸி நிஜதந்த்ரத: ।
ஸ்வரூபாம் ஶிவஶக்திம் ஹி க்ரீட³ந்நூர்ணபடோ யதா²॥ 4॥
த்வமேவ க்ரதுமீஶாந ஸஸர்ஜித² த³யாபர: ।
த³க்ஷேண ஸூத்ரேண விபோ⁴ ஸதா³ த்ரய்யபி⁴பத்தயே ॥ 5॥
த்வயைவ லோகேऽவஸிதாஸ்ஸேதவோ யாந் த்⁴ரு’தவ்ரதா: ।
ஶுத்³தா⁴ந் ஶ்ரத்³த³த⁴தே விப்ரா வேத³மார்க³விசக்ஷணா:॥ 6॥
கர்துஸ்த்வம் மங்க³ளாநாம் ஹி ஸ்வபரம் து முகே² விபோ⁴ ।
அமங்க³ளாநாம் ச ஹிதம் மிஶ்ரம் வாத² விபர்யயம் ॥ 7॥
ஸர்வகர்மப²லாநாம் ஹி ஸதா³ தா³தா த்வமேவ ஹி ।
ஸர்வே ஹி ப்ரோக்தா ஹி யஶஸ்தத்பதிஸ்த்வம் ஶ்ருதிஶ்ருத:॥ 8॥
ப்ரு’த²க்³தி⁴ய: கர்மத்³ரு’ஶோऽருந்துதா³ஶ்ச து³ராஶயா: ।
விதுத³ந்தி பராந்மூடா⁴ து³ருக்தைர்மத்ஸராந்விதா:॥ 9॥
தேஷாம் தை³வவதா⁴நாம் போ⁴ பூ⁴யாத்த்வச்ச வதோ⁴ விபோ⁴ ।
ப⁴க³வந்பரமேஶாந க்ரு’பாம் குரு பரப்ரபோ⁴ ॥ 2.41.10॥
நமோ ருத்³ராய ஶாந்தாய ப்³ரஹ்மணே பரமாத்மநே ।
கபர்தி³நே மஹேஶாய ஜ்யோத்ஸ்நாயை மஹதே நம:॥ 11॥

த்வம் ஹி விஶ்வஸ்ரு’ஜாம் ஸ்ரஷ்டா தா⁴தா த்வம் ப்ரபிதாமஹ: ।
த்ரிகு³ணாத்மா நிர்கு³ணஶ்ச ப்ரக்ரு’தே: புருஷாத்பர:॥ 12॥
நமஸ்தே நீலகண்டா²ய வேத⁴ஸே பரமாத்மநே ।
விஶ்வாய விஶ்வபீ³ஜாய ஜக³தா³நந்த³ஹேதவே ॥ 13॥
ௐ காரஸ்த்வம் வஷட்காரஸ்ஸர்வாரம்ப⁴ப்ரவர்தக: ।
ஹந்தகாஸ்ஸ்வதா⁴காரோ ஹவ்யகவ்யாந்நபு⁴க் ஸதா³॥ 14॥
க்ரு’த: கத²ம் யஜ்ஞப⁴ங்க³ஸ்த்வயா த⁴ர்மபராயண ।
ப்³ரஹ்மண்யஸ்த்வம் மஹாதே³வ கத²ம் யஜ்ஞஹநோ விபோ⁴ ॥ 15॥
ப்³ராஹ்மணாநாம் க³வாம் சைவ த⁴ர்மஸ்ய ப்ரதிபாலக: ।
ஶரண்யோऽஸிஸதா³நந்த்ய:ஸர்வேஷாம் ப்ராணிநாம் ப்ரபோ⁴ ॥ 16॥
நமஸ்தே ப⁴க³வந் ருத்³ர பா⁴ஸ்கராமிததேஜஸே ।
நமோ ப⁴வாய தே³வாய ரஸாயாம்பு³மயாய தே ॥ 17॥
ஶர்வாய க்ஷிதிரூபாய ஸதா³ஸுரபி⁴ணே நம: ।
ருத்³ராயாக்³நிஸ்வரூபாய மஹாதேஜஸ்விநே நம:॥ 18॥
ஈஶாய வாயவே துப்⁴யம் ஸம்ஸ்பர்ஶாய நமோ நம: ।
பஶூநாம்பதயே துப்⁴யம் யஜமாநாய வேத⁴ஸே ॥ 19॥
பீ⁴மாய வ்யோமரூபாய ஶப்³த³மாத்ராய தே நம: ।
மஹாதே³வாய ஸோமாய ப்ரவ்ரு’த்தாய நமோऽஸ்து தே ॥ 2.41.20॥
உக்³ராய ஸூர்யரூபாய நமஸ்தே கர்மயோகி³நே ।
நமஸ்தே காலகாலாய நமஸ்தே ருத்³ர மந்யவே ॥ 21॥
நமஶ்ஶிவாய பீ⁴மாய ஶங்கராய ஶிவாய தே ।
உக்³ரோऽஸிஸர்வபூ⁴தாநாம் நியந்தா யச்சி²வோऽஸி ந:॥ 22॥
மயஸ்கராய விஶ்வாய ப்³ரஹ்மணே ஹ்யார்திநாஶிநே ।
அம்பி³காபதயே துப்⁴யமுமாயா: பதயே நம:॥ 23॥
ஶர்வாய ஸர்வரூபாய புருஷாய பராத்மநே ।
ஸத³ஸத்³வ்யக்திஹீநாய மஹத: காரணாய தே ॥ 24॥
ஜாதாய ப³ஹுதா⁴ லோகே ப்ரபூ⁴தாய நமோ நம: ।
நீலாய நீலருத்³ராய கத்³ருத்³ராய ப்ரசேதஸே ॥ 25॥

2 sanskritdocuments.org



விஷ்ண்வாதி³க்ரு’தம் ஶிவஸ்தோத்ரம்

மீடு⁴ஷ்டமாய தே³வாய ஶிபிவிஷ்டாய தே நம: ।
மஹீயஸே நமஸ்துப்⁴யம் ஹந்த்ரே தே³வாரிணாம் ஸதா³॥ 26॥
தாராய ச ஸுதாராய தருணாய ஸுதேஜஸே ।
ஹரிகேஶாய தே³வாய மஹேஶாய நமோ நம:॥ 27॥
தே³வாநாம் ஶம்ப⁴வே துப்⁴யம் விப⁴வே பரமாத்மநே ।
பரமாய நமஸ்துப்⁴யம் காலகண்டா²ய தே நம:॥ 28॥
ஹிரண்யாய பரேஶாய ஹிரண்யவபுஷே நம: ।
பீ⁴மாய பீ⁴மரூபாய பீ⁴மகர்மரதாய ச ॥ 29॥
ப⁴ஸ்மதி³க்³த⁴ஶரீராய ருத்³ராக்ஷாப⁴ரணாய ச ।
நமோ ஹ்ரஸ்வாய தீ³ர்கா⁴ய வாமநாய நமோऽஸ்து தே ॥ 2.41.30॥
தூ³ரேவதா⁴ய தே தே³வாக்³ரேவதா⁴ய நமோ நம: ।
த⁴ந்விநே ஶூலிநே துப்⁴யம் க³தி³நே ஹலிநே நம:॥ 31॥
நாநாயுத⁴த⁴ராயைவ தை³த்யதா³நவநாஶிநே ।
ஸத்³யாய ஸத்³யரூபாய ஸத்³யோஜாதாய வை நம:॥ 32॥
வாமாய வாமரூபாய வாமநேத்ராய தே நம: ।
அகோ⁴ராய பரேஶாய விகடாய நமோ நம:॥ 33॥
தத்புருஷாய நாதா²ய புராணபுருஷாய ச ।
புருஷார்த²ப்ரதா³நாய வ்ரதிநே பரமேஷ்டி²நே ॥ 34॥
ஈஶாநாய நமஸ்துப்⁴யமீஶ்வராய நமோ நம: ।
ப்³ரஹ்மணே ப்³ரஹ்மரூபாய நமஸ்ஸாக்ஷாத்பராத்மநே ॥ 35॥
உக்³ரோऽஸிஸர்வது³ஷ்டாநாம் நியந்தாஸி ஶிவோऽஸி ந: ।
காலகூடாஶிநே துப்⁴யம் தே³வாத்³யவநகாரிணே ॥ 36॥
வீராய வீரப⁴த்³ராய ரக்ஷத்³வீராய ஶூலிநே ।
மஹாதே³வாய மஹதே பஶூநாம் பதயே நம:॥ 37॥
வீராத்மநே ஸுவித்³யாய ஶ்ரீகண்டா²ய பிநாகிநே ।
நமோऽநந்தாய ஸூக்ஷ்மாய நமஸ்தே ம்ரு’த்யுமந்யவே ॥ 38॥
பராய பரமேஶாய பராத்பரதராய தே ।

பராத்பராய விப⁴வே நமஸ்தே விஶ்வமூர்தயே ॥ 39॥
நமோ விஷ்ணுகலத்ராய விஷ்ணுக்ஷேத்ராய பா⁴நவே ।
பை⁴ரவாய ஶரண்யாய த்ர்யம்ப³காய விஹாரிணே ॥ 2.41.40॥
ம்ரு’த்யுஞ்ஜயாய ஶோகாய த்ரிகு³ணாய கு³ணாத்மநே ।
சந்த்³ரஸூர்யாக்³நிநேத்ராய ஸர்வகாரணஸேதவே ॥ 41॥
ப⁴வதா ஹி ஜக³த்ஸர்வம் வ்யாப்தம் ஸ்வேநைவ தேஜஸா ।
பரப்³ரஹ்ம நிர்விகாரீ சிதா³நந்த:³ ப்ரகாஶவாந் ॥ 42॥
ப்³ரஹ்மவிஷ்ண்விந்த்³ரசந்த்³ராதி³ப்ரமுகா²ஸ்ஸகலாஸ்ஸுரா: ।
முநயஶ்சாபரே த்வத்தஸ்ஸம்ப்ரஸூதா மஹேஶ்வர ॥ 43॥
யதோ பி³ப⁴ர்ஷி ஸகலம் விப⁴ஜ்ய தநுமஷ்டதா⁴ ।
அஷ்டமூர்திரிதீஶஶ்ச த்வமாத்³ய: கருணாமய:॥ 44॥
த்வத்³ப⁴யாத்³வாதி வாதோऽயம் த³ஹத்யக்³நிர்ப⁴யாத்தவ ।
ஸூர்யஸ்தபதி தே பீ⁴த்யா ம்ரு’த்யுர்தா⁴வதி ஸர்வத:॥ 45॥
த³யாஸிந்தோ⁴ மஹேஶாந ப்ரஸீத³ பரமேஶ்வர ।
ரக்ஷ ரக்ஷ ஸதை³வாஸ்மாந் யஸ்மாந்நஷ்டாந் விசேதஸ:॥ 46॥
ரக்ஷிதா:ஸததம் நாத² த்வயைவ கருணாநிதே⁴ ।
நாநாபத்³ப்⁴யோ வயம் ஶம்போ⁴ ததை²வாத்³ய ப்ரபாஹி ந:॥ 47॥
யஜ்ஞஸ்யோத்³த⁴ரணம் நாத²குரு ஶீக்⁴ரம் ப்ரஸாத³க்ரு’த் ।
அஸமாப்தஸ்ய து³ர்கே³ஶ த³க்ஷஸ்ய ச ப்ரஜாபதே:॥ 48॥
ப⁴கோ³ऽக்ஷிணீ ப்ரபத்³யேத யஜமாநஶ்ச ஜீவது ।
பூஷ்ணோ த³ந்தாஶ்ச ரோஹந்து ப்⁴ரு’கோ:³ ஶ்மஶ்ரூணி பூர்வவத் ॥ 49॥
ப⁴வதாநுக்³ரஹீதாநாம் தே³வாதீ³நாம் ச ஸர்வஶ: ।
ஆரோக்³யம் ப⁴க்³நகா³த்ராணாம் ஶங்கர த்வாயுதா⁴ஶ்மபி:⁴ ॥ 2.41.50॥
பூர்ணபா⁴கோ³ऽஸ்து தே நாதா²வஶிஷ்டேऽத்⁴வரகர்மணி ।
ருத்³ரபா⁴கே³ந யஜ்ஞஸ்தே கல்பிதோ நாந்யதா² க்வசித் ॥ 51॥
இத்யுக்த்வா ஸப்ரஜேஶஶ்ச ரமேஶஶ்ச க்ரு’தாஞ்ஜலி: ।
த³ண்ட³வத்பதிதோ பூ⁴மௌ க்ஷமாபயிதுமுத்³யத:॥ 52॥

இதி ஶ்ரீஶிவமஹாபுராணே த்³விதீயாயாம் ருத்³ரஸம்ஹிதாயாம் ।
த்³விதீயே ஸதீக²ண்டே³ தே³வஸ்துதிவர்ணநம் நாமைகசத்வாரிம்ஶோऽத்⁴யாய: ॥
41॥
ஶிவபுராண । ருத்³ரஸம்ஹிதா ।ஸதீக²ண்ட³ । அத்⁴யாய 41/1-47॥

